
HEFA Fakultatea 

Ildo edo Ardatz Estrategikoak 2021-2023 
Fakultateko Batzarrak onartua (2021/12/16) 
 
 
UPV/EHUko Hezkuntza, Filosofia eta Antropologia (HEFA) Fakultateak 
hurrengo bi urteetan jarraitu beharko lituzkeen ildo estrategikoak zehaztu 
dira dokumentu honetan. Lehendabizi, Dekanotza Taldeak landu zituen 
ildoak baina, ondoren,  HEFA Fakultateko Kalitate Batzordeak eta Fakultateko 
Batzarrak onartu egin zituen, 2021eko abenduaren 16an. 
 
1. Fakultatearen Kalitate Politika 
 
HEFA Fakultateko Batzarrak, 2021eko abenduaren 16an egindako bilkuran, 
Dekanotza Taldeak aurkeztutako Kalitate Politikaren adierazpena onestea 
eta bere egitea erabaki zuen. 
 
HEFA Fakultateak bere ildo estrategikoak modu egokian zehaztu ahal izateko, 
beharrezkoa da aipatutako Kalitate Politikan definitutakoa aintzat hartzea 
eta, ahal den neurrian, bateragarriak izatea bi dokumentuok. Kalitate 
Politikaren adierazpenean kalitatearen, hobekuntzaren, garapenaren eta 
berrikuntzaren kudeaketari buruz HEFA Fakultateak duen ikuspegia eta 
konpromisoa azaltzen da.  
 
Bi hitzetan, dokumentu horretan esaten da, egungo testuinguruan 
Dekanotza Taldeak ulertzen duela HEFA Fakultateko egungo errealitateari 
erantzuteko kalitate politikaren kudeaketak, bereziki, erreparatu behar 
diola: prestakuntza eta ikerketari; gizartearekiko erantzukizunari; 
hobekuntza eta garapenari; eta, pertsonei. Horrela, lau ildo estrategiko 
horiek aintzat hartuta, HEFA Fakultateko Dekanotza Taldeak ondorengo 
kalitate helburuak berresten dituela: 
 
 Prestakuntza eta ikerketa: HEFA Fakultatean eskaintzen diren 

graduetan eta graduondokoetan euskal gizartearen premietara 
egokituko diren profesional kualifikatuak eta pertsona arduratsuak 
prestatu. 

 Prestakuntza eta ikerketa: Gradu eta Graduondoko eskaintza 
eleaniztuna, jasangarria eta kalitatezkoa sustatu. 

 Prestakuntza eta ikerketa: ikerketaren eta irakaskuntzaren arteko 
harremana indartu, eta irakaskuntza-ikaskuntza prozesuetan 
metodologia berritzaileen erabilera areagotu. 

 Prestakuntza eta ikerketa: etengabeko prestakuntza programak 
diseinatu, inguruko gizarte esparruetan prestakuntzaren eta  
ikerkuntzaren alorretan sortzen ari diren premia berriei eta eskaerei 
erantzuteko bideak ireki. 

 Prestakuntza eta ikerketa: ikerketa ibilbide eredu bat diseinatu eta 
ikertzaile berriei eta prestatzen ari direnei ikertzeko kultura sustatu. 

 Gizartearekiko erantzukizuna: garapen jasangarriaren, 
inklusioaren, euskararen normalizazioaren, eleaniztasunaren eta 
aukera berdintasunaren aldeko politikak eta praktikak sustatu. 

 Gizartearekiko erantzukizuna: sare akademiko, sozial eta 
instituzionaletan parte hartu eta gizarte eragileekiko harremanetan 
pausoak eman aliantza politikak sistematizatze aldera. 

 Hobekuntza eta garapena: fakultateko eremu guztietan 
(antolakuntza, kudeaketa, irakaskuntza, ikerkuntza) prozesuen 
etengabeko  hobekuntzarako edota berrikuntzarako ekimenak eta 
proposamenak garatu. 

 Hobekuntza eta garapena: horretarako, pertsona inplikatuei 
kalitatearen eta berrikuntzaren gaietan formazioa eskaini, eta, 
fakultateko kideen parte hartzea bultzatu.  

 Hobekuntza eta garapena: azpiegitura fisikoak eta teknologikoak 
fakultatean gauzatutako hobekuntzetara eta berrikuntzetara 
etengabe egokitu. 

 Hobekuntza eta garapena: aurreko bi zentroen kudeaketa sistemak 
bateratu eta, bereziki, zentro berriaren eguneroko jardunaren egiteko 
moldeetan kudeaketa sistema integratu. 

 Hobekuntza eta garapena: kudeaketa administratibo arinagoa, 
hurbilagoa eta gardenagoa sustatu, gobernantza eredu aurreratu bat 
garatuz. 

 Pertsonak: ikasleen, AZPko langileen eta irakasleen/ikertzaileen  
beharrak/espektatibak ezagutu eta asebete. 

 Pertsonak: norbanakoen eta kolektiboen arteko harremanetan 
jasangarritasuna, inklusioa, euskararen normalizazioa, eleaniztasuna 
eta aukera berdintasuna sustatu 

 Pertsonak: ibilbide akademikoko eredu oso bat garatzen lagundu 
(irakaskuntza, ikerketa eta kudeaketa). 

 Pertsonak: unibertsitatearen zereginekin bat letorkeen AZPko 
langileen ibilbide profesionala garatu. 

 
 
2. Egitekoa 
 
HEFA Fakultatea hezkuntzaren, filosofiaren eta antropologiaren arloak 
biltzen dituen Euskal Herriko unibertsitate zentro publikoa da. Herritarrei zein 
profesionalei prestakuntza ematen die eta goi mailako ikerketa garatzen du, 
ezagutza sortuz, pentsamendu kritikoa eta etikoa bultzatuz, eta 
komunitatean zabalduz. Zerbitzu publikoa eskaintzen du eta eredu 
berritzailea, jasangarria, inklusiboa, euskararen normalizazioaren eta gizarte 
eleaniztunaren aldekoa, eta aukera berdintasuna eta gobernantza parte 
hartzailea bultzatu nahi ditu. 
 
 
3. Ikuskera 

HEFA Fakultateak hezkuntzaren, filosofiaren eta antropologiaren arloetan 
kalitatezko prestakuntzarako eta ikerkuntzarako erreferentziazko zentro 
publikoa eta euskalduna izan nahi du eta bere egunerokoan gizartearekiko 
erantzukizunean, aniztasunaren errespetuan eta etengabeko hobekuntza 
prozesuetan oinarrituko da.  

HEFA Fakultatearen egitasmoak hiru ildo nagusi ditu: 

• HEFA Fakultateak elkarlana eta ilusioa oinarri dituen kudeaketa garatu nahi 
du, ikuspegi integral, malgu eta etengabeko eraikuntza batetik abiatuta. 
Barne aniztasuna, hots, norbere jatorria, ibilbidea eta identitatea, 
errespetatuz eta artikulatuz.  

• Eguneroko jardun sendoaren bidez, gizartean rol esanguratsua bete nahi du, 
berrikuntza, begirada kritikoa eta erantzukizuna uztartuz behar sozialei 
erantzuteko eta gizarte eraldatzaile eta justu baten alde ekiteko.  

• Irakaskuntza eta ikerkuntza arduratsua garatu nahi ditu eta, aldi berean, 
komunitatearekin elkarlana eta kolaborazioa bultzatu, eragileen arteko 
talde lana, mugikortasuna eta internazionalizazioa ahalbidetuz eta 
babestuz. 

 
4. Balioak 
 
HEFA Fakultateko balioak honako hauek dira:  Erantzukizuna // 
Gardentasuna // Errespetua // Kritikotasuna // Hausnarketa zorrotza // 
Ebidentzietan oinarria // Eraldaketa // Konpromisoa // Profesionaltasuna // 
Askatasuna // Ikuskera Irekia // Euskalduna // Eleaniztasuna // 
Parekidetasuna// Lankidetza // Elkartasuna // Aniztasuna // Inklusiboa // 
Ilusioa. 

 

5. Ildo eta Erronka Estrategikoak 

5.1. Gizartearekiko Erantzukizuna 

Erronkak: 

• HEFA Fakultatearen Kalitate Politikan jasota dauden erantzukizun 
jardueretan eta dokumentu honetan aipatu berri ditugun egitekoan, 
ikuskeran eta balioetan sakondu, berauek agerian jarri eta gizartera 
proiektatu. Beti ere, gizarte premia berriak kontuan hartuz eta egokituz. 

• Gizarte erantzukizunarekin lotutako fakultateko ekintzak 
ezagutarazteko baliabideak eta tresnak hobetzeko moduak garatu. 
Bide batez, transferentzia, komunikazioa eta proiekzioarekin lotutako 
baliabideak aztertu.   

 

 
 
 
 



 

4 / 5 
 

5.2. Aliantzak eta Harremanak 

Erronkak: 

• HEFA Fakultateak dagoeneko finkatuta dituen aliantzak identifikatu 
eta hitzarmenak berrikusi, balioztatu eta eguneratu. Eta gure aliantzak 
agerian jartzeko modua aztertu. 

• HEFA Fakultatearen aliantza-politikarako beharrak aztertu eta xedea 
finkatu, eta eragile berriekin komunikazioa hobetu. Eta aliantzak eta 
hitzarmen berriak sustatu. 
 
 

5.3. Ikasleak 

Erronkak: 

• Ikasleekiko komunikazio kanalak indartu: Ikasle Kontseilua bera eta 
ikasle taldeetako ordezkariak. Ikasle Taldeetako ordezkarien 
hautaketaren sistematizazioa hobetu, eta haien arteko sarea bultzatu. 

• Ikasleen parte hartzea sustatu, ikasleen komunitatearen aniztasuna 
eta  ekarpenei lekua eginez fakultatearen erabakitze guneetan (Gunea 
2.0 espazioan),  HEFA Fakultateak bultzatu nahi dituen balioen 
sustatzaile izan daitezen saiatuz. 

 
 

5.4. Dozentzia 

Erronkak: 
• Gizartearen aldaketak eta premia berriak abiapuntu izanik, datorren 

hamarkadari begira , HEFA Fakultateko graduen ikasketa planak 
berrikusteko eta aldatzeko sor daitezkeen egoerei jarraipena egin. 

• Dagoeneko HEFA Fakultatean ditugun Gradu eta Graduondoko 
titulazioen definizioei eutsiz, gaur egungo gizartearen eskaerei 
egokitutako proposamen berriak sustatzeko aukerak aztertu (gradu 
bikoitzak, beste graduekiko aliantzak, eta abar). 

• Graduondokoen arloa indartu. Master, Doktorego programa eta 
Berezko Tituluak HEFA Fakultatearen eguneroko dinamikan txertatu 
eta beraien arteko koordinazioa landu. 

5.5. Kanpo Kooperazioa eta  Mugikortasuna 

Erronkak: 

• HEFA Fakultateko Gradu eta Graduondoko Titulazioentzat 
interesgarriak diren mugikortasun hitzarmenak identifikatu, 
lehentasunak ezarri, eta erabaki datozen urteei begira zeintzuk berritu 
eta zeintzuk ez.  

• Mugikortasun programetan parte hartzen duten ikasleen 
elkartrukerako esperientziak orain arte egin dena baino era 
egituratuagoan jaso (azokak, topaketak, eta abar). 

• ENLIGHT hitzarmenaren baitan, HEFA Fakultateko Graduen eta 
Graduondoko titulazioen parte hartzea sustatu. 

 

5.6. Barne Antolaketa eta Kudeaketa 

Erronkak: 

• HEFA Fakultateren identitatean sakondu. HEFA komunitatea osatzen 
dugun kideon arteko komunikazioa eta elkar ezagutza landu eta  
identitate partekatu bat eta, etorkizunean isla izan dezakeena, sustatuz. 

• HEFA Fakultatearen egoera berriari ondo egokituko zaion idazkaritza 
eta administrazio orokorraren egungo egoera aztertu eta berrantolatu, 
bi eraikineko antolaketa eta kudeaketa arintzeko eta hobetzeko 
burutzen jarraitu. 

 

5.7. Ikerketa eta Transferentzia 

Erronkak: 

• HEFA Fakultatean egiten den ikerketa identifikatu eta ezagutarazi, eta 
fakultateko ikerketaren mapa osatu. 

• Ikerkuntza taldeen arteko elkar ezagutza indartu, eta gizartearekiko eta 
kanpo eragileekiko harremana sustatu eta hedakuntza bideak indartu.  

• HEFA Fakultatearen erantzukizunetan jasotako gizarte jasangarria, 
inklusiboa, euskararen normalizazioaren eta gizarte eleaniztunaren 
aldekoa, eta aukera berdintasuna eta gobernantza parte hartzailea 
sustatuko dituen ikerketa eta transferentzia garatu.  

